
Xülasə: Bu məqalədə  kimya dərslərinin tədris prosesində informasiya və kompüter 

texnologiyalarından istifadədən bəhs edilir. Bu məsələlərin həlli  həm tədris-

metodiki, həm də informasiya və kompüter məsələlərinin həllində kifayət qədər 

müxtəlif problemdir,  başqa sözlə, bu komponentlərin vahid bütövlükdə 

birləşməsi kimya kimi fundamental elmi intizamın öyrənilməsi prosesinə necə 

təsir edə bilər, tədris prosesində informasiya texnologiyalarının üstünlükləri 

nələrdir və bu texnologiyaların hansı vasitələri təlim prosesini əhəmiyyətli 

dərəcədə asanlaşdırır və tələbələri fənləri öyrənməyə həvəsləndirin. Tədris 

prosesinin informasiyalaşdırılması əsasında şagirdlərin tədrisinin 

fərdiləşdirilməsində müəllimin fəaliyyətinin problemlərindən və kompüter 

texnologiyalarından istifadə etməklə şagirdlərin idrak fəallığının necə 

yüksəldilməsindən bəhs edilir. 

Açar sözlər: informasiya texnologiyası, idrak fəaliyyəti , tətbiq, pedaqoji qabiliyyət, 

tədris prosesi. 

 

 

Müasir pedaqoji elm və təcrübənin ən aktual problemlərindən biri 

şagirdlərin idrak fəallığının  inkişafıdır. Bu onunla izah olunur ki, şagirdlərin 

idrak fəallığının artması təkcə biliyin keyfiyyətinin yüksəldilməsinə xidmət etmir, 

həm də şagirdlərin dünyagörüşünün formalaşmasına təsir göstərir. [1]. Təhsildə 

innovativ texnologiyalar - elmin və informasiya texnologiyalarının müasir 

nailiyyətlərindən istifadəsinə əsaslanan pedaqoji texnologiyalardır. 

Mütəxəssislərin hazırlanmasında keyfiyyətin yüksəldilməsinə, şagirdlərin 

yaradıcılıq qabiliyyətlərinin, müstəqil  qərar qəbul etmək bacarığının inkişafına 

yönəldilmişdir [3]. Dərsdə kompüter texnologiyalarından istifadəyə düşünülmüş 

şəkildə, metodik zərurət nöqteyi-nəzərindən yanaşmaq lazımdır. Müxtəlif fənlər 

var ki, onların öyrənilməsi bəlkə də ənənəvi və ya digər tədris vasitələrini əhatə 

edir. Tədris metodlarından asılı olaraq biliyin keyfiyyətinin yüksəldilməsi 

ehtimalını həmişə qiymətləndirmək lazımdır. İKT-dən istifadə müasir cəmiyyətdə 

təhsilin vacib köməkçilərindən birinə çevrilmişdir. İnformasiya texnologiyalarının 

inkişafı tədris prosesində əvvəlki texnologiyalardan fərqli olaraq görülməmiş 

imkanlar açmışdır. Yeni kompüter texnologiyaları fənlərin tədrisi prosesinə yeni 

keyfiyyətlər gətirir, həm də ümumilikdə təhsil sisteminin idarə olunmasında 

əhəmiyyətli rol oynayır. İndi cəmiyyətin tələbi budur ki, təhsilalanlar zəruri İKT 

biliklərinə və bacarıqlarına malik olmalıdırlar. Onlar elektron tədris 

vəsaitlərindən, multimedia və interaktiv alətlərdən istifadə etməyə 

yiyələnməlidirlər. Bu mənada ölkə Prezidentinin Sərəncamı ilə təsdiq edilmiş 

“Azərbaycan Respublikasında Ümumtəhsil məktəblərinin İKT ilə təminatı planı 

Proqramı” ümumtəhsil inkişafında çox böyük tarixi əhəmiyyət kəsb etmişdir. İKT 

vasitələrinin pedaqoji inkişafı o qədər genişdir ki, bütün fənlərin tədrisində ondan 

istifadə etmək olar. Ona görə də, təhsil sahəsinin informasiyalaşdırılmasına 

inkişafın tələbi kimi yanaşılmalıdır.  

Hazırda ictimai həyatımızın bütün sahələrində informasiya-kommunikasiya 

texnologiyalarının rolu gündən-günə artır. Dünyada insanların əksəriyyəti 

müxtəlif məqsədlər üçün kompüterdən istifadə edirlər. Kompüterin təhsil sahəsinə 

inteqrasiyası və uğurlu tətbiqi isə təkcə onların əldə edilməsindən deyil, həm də 

istifadəçilərin onlardan nə dərəcədə tanış olmalarından asılıdır. İKT-nin inkişafı 

hər bir ölkənin intellektual və elmi potensialının əsas göstəricilərindən biridir. Bu 

gün pedaqoji prosesin təşkilində səmərəliliyin artırılmasında kompüter texnikası 

son dərəcə mühüm imkanlara malikdir. Çünki ənənəvi təlim üsulları didaktik 

problemləri tam həll etməyə qadir deyil. Şagirdlərin şəxsi keyfiyyətlərinin nəzərə 

alınmasında, onların təhsildə fəal iştirakının təmin edilməsində yeni təhsil sistemi 

mühüm rol oynayır. Azərbaycan Respublikasında da informasion cəmiyyətin 

qurulması və kompüterləşmə sahəsində uğurlu addımlar atılmışdır. Bu sahədə 

həyata keçirilən dövlət siyasətinin ümdə vəzifələrindən biri İKT-nin cəmiyyətin 

müxtəlif sahələrində, xüsusilə də təhsil sistemində geniş tətbiqi məsələsidir. Bu 

məqsədlə ölkəmizdə aparılan təhsil islahatları ilə əlaqədar olaraq əsaslı işlər 

görülmüş: orta ümumtəhsil müəssisələri kompüter və pedaqoji proqram vasitələri 

(PPV) ilə təchiz edilmiş, müəllimlərin xeyli hissəsinin kompüter savadına 

yiyələnməsi təmin olunmuşdur. İKT biliyinə mükəmməl yiyələnməyin ən yaxşı 

yolu isə təbii ki, orta məktəbdən başladığı üçün bu siyasətin mühüm 

vəzifələrindən biri İKT-nin təhsilə tətbiqidir.  

İKT-dən məktəblərdə müxtəlif məqsədlər üçün istifadə oluna bilər. 

Bunlardan biri də şagirdlərdə idrak fəallığının artırılması, onlarda müstəqil 

fikirliliyin təmin olunmasıdır. Şagirdin aldığı bilik o zaman möhkəm olur ki, 

şagird biliyə maraq göstərir, aldığı biliyin məntiqini dərk edir, təhlillər, 

müqayisələr, ümumiləşmələr aparır. Bu isə şagirdi yaradıcı fəaliyyətə sövq edir. 

Şagirdlərdə idrak fəallığının artması bir tərəfdən müəllimin sövqedici üsullarına 

əsasən, digər tərəfdən də müasir informasiya texnologiyalarının tətbiqi ilə əldə 

edilə bilər. İnformasiya texnologiyalarının tədris və öyrənmə prosesinin 

səmərəliliyində rolu ona görə əhəmiyyətlidir ki, o, əyaniliyi ifadə edir. Şagirdlər 

aldıqları məlumatlara və biliklərə dair fakt və hadisənin, prosesin, əşyanın, 

təsvirlərin həqiqi, yaxud oxşar surətlərinin göz önündə canlandırılması şagirdlərdə 

həm təlimə maraq və məsuliyyət oyadır, həm də onları yaddaşlarında daha 

möhkəm saxlayırlar. Üstəlik, şagirdlər fakt və hadisələrdən daha yaxşı baş çıxarır, 

biliyi şüurlu şəkildə mənimsəyir, aldıqları bilikləri təcrübəyə daha fəal tətbiq 

edirlər. Bundan başqa informasiya texnologiyaları az vaxt ərzində çoxlu 

informasiya verməklə vaxta qənaət etmiş olur, eyni zamanda şagirdlərin gündəlik 

qiymətləndirilməsinə kömək edir.  

İKT-nin tətbiqi zamanı dərsin məqsədi əsas götürülməli, ona 

uyğunlaşdırılmalı, müəllim proqramı aydın və maraqlı şəkildə öyrətməyə, inkişaf 

etdirməyə çalışmalıdır. Bu sahədə informasiya texnologiyaları müəllimin ən yaxşı 

köməkçisidir. Qlobal dünyanın informasiya bolluğu şəraitində məktəbin, təhsilin 

vəzifəsi dəyişir. Ağılın, intellektin inkişaf etdirilməsi ön plana keçir. Dünyanın 

təhsil məkanında sadəcə bilik, bacarıqlar deyil, dəyərlər, səriştələr şəxsiyyətin 

inkişafında mühüm atributlar kimi qəbul edilir. Buna görə digər ölkələr kimi 

Azərbaycan Respublikasında da təhsil sahəsində islahatlar aparılmışdır. Son 

dövrlərdə beynəlxalq miqyasda əldə olunan nailiyyətlərimiz, şagirdlərin 

qazandıqları uğurlar apardığımız təhsil islahatlarının qlobal xarakterinin dərin 

özül üzərində olduğunu sübut edir. Müasir dərs, müasir təhsil sisteminin 

inkişafında kurikulumlar hazırlanır və dərsin keyfiyyətinə müsbət mənada təsir 

göstərir. Dərslərin səmərəli və keyfiyyətli keçməsində valideyn münasibəti də ön 

plana çəkilir. Pedaqoji qabiliyyət həlledici rol oynayır. Məktəbə həvalə olunmuş 

ümumtəhsil vəzifələrinin bir hissəsi kimya fənninin üzərinə düşür.  
Kimya fənninin tədrisində əyani vəsaitlərin rolu böyükdür. Əyani vəsait olmadan 

kimya dərsini mənimsətmək qeyri-mümkündür. Sinifdə əyani vəsait çox olduqda şagird 

dərsi daha da dərindən mənimsəyə bilir. Müəllim şagirdlərdə analitik, məntiqi tənqidi, 

yaradıcı təfəkkürün inkişafında əvəzolunmaz rola malikdir. Azərbaycan təhsilində 

aparılan yeni islahatın şəxsiyyətyönümlü xarakterdə olması gənc nəslin hərtərəfli bilik və 

bacarıqlara malik vətəndaş kimi formalaşmasını tələb edir. İnformasiya əsri adlanan XXI 

əsrin müəllimi daima axtarışda olmalı, gənc nəsli cəmiyyət üçün məntiqi təfəkkürə malik 

müstəqil düşünməyi, münasibət bildirməyi bacaran şəxsiyyət kimi yetişdirməlidir. Əgər 

müəllim özü ilə yeniliklər, yeni ideyalar gətirərsə uşaqların inkişaf etdiyi vətəndaş kimi 

formalaşdığı təhsil mühitində təkcə təlim prosesinin iştirakçıları deyil, o cümlədən 

məktəbin administrasiyası, valideynlər də dəyişir, inkişaf edir. Məhz buna görədir ki, 

cəmiyyətin gələcəyi bu gün məktəb partaları arxasında əyləşən uşaqlarından, onların 

vətəndaş mövqeyindən, vətənin taleyinə görə daşıdıqları məsuliyyət hissindən asılıdır. 

Bütün bunları nəzərə alsaq deyə bilərik ki, İKT-nin təhsilə tətbiqi şagirdlərin 

formalaşmasına təsir edən, onların idrak fəallığının artmasına kömək edən yüksək 

mahiyyətli məsələdir. 

С.Б. Гусейнова 

Активизация познаватедьной деятельноси учащихся на занятиях  

по химии посредством ИКТ 

РЕЗЮМЕ 

 

В данной статье рассматриваются вопросы использования в образовательном 

процессе информационно-компьютерных технологий, в частности на занятиях по 

химии. Решение этих вопросов представляет собой достаточно разнообразную 

проблему, включающую в себя решение как учебно-методических, так и 

информационно-компьютерных вопросов. Другими словами, как слияние этих 

компонентов в единое целое может влиять на процесс изучения такой 

фундаментальной научной дисциплины как химия, какие преимущества 

предполагают информационные технологии в процессе обучения и какие средства 

этих технологий существенно облегчают процесс обучения и мотивируют 

учащихся на предмет изучения дисциплин. Обсуждаются проблемы деятельности 

учителя по персонализации обучения учащихся на основе информатизации 

учебного процесса и как повышается активность обучающихся посредством 

использования компьютерных технологий. 

 

Ключевые слова: информационные технологии, познавательная активность, 

применение, педагогическая способность, учебный процесс. 

 

S.B. Hüseynova 

Revitalization of  cognttive activity of students in chemistry classes information and 

communications technology 

SUMMARY 

 

This article discusses the use of information and computer technologies in the 

educational process with a focus on chemistry classes. Finding a solution to these issues 

is a fairly complex problem, including dealing with educational, methodological, 

informational as well as computer issues. In other words, how can the merging of these 

components into a single whole affect the process of studying such a fundamental 

scientific discipline as chemistry, what advantages do information technologies offer in 

the learning process, and what instruments of these technologies could significantly 

facilitate the learning process and motivate students to study these disciplines. The study 

discusses the problems of the teacher’s activity in the personalization of learning based on 

the informatization of the educational process and how computer technology increases the 

activity of students. 

 

Key words: information and computer technologies, cognitive activity, computer 

educational games, educational process. 
 


